
Lehen hiruhileko sendoa, hazkunde-joerak sendotzen dituena ildo estrategikoetan

Kutxabankek % 24 igo du bere emaitza garbia,
kreditu-inbertsioaren hazkunde handiarekin

o Finantzaketari esker, hor hipotekak eta enpresa-proiektuetarako laguntza nagusi direla,
‘core’ diru-sarrerak 473,9 M€-koak izan dira, nahiz eta interes-marjinan eragina izan tasak
jaisteak

o Etxebizitzak erostera bideratutako finantzaketak % 35,5 egin du gora, 1.042 M€-raino, eta
kontsumora bideratutakoak, % 13,6

e Handizkako segmentuaren hazkunde sendoa: Banka Korporatiboan negozio-bolumena
% 11 hazi da eta enpresentzako kreditua, 2024ko lehen hiruhilekoarekin alderatuta, % 12
Higiezinen sustapenerako kreditu-inbertsioak 2,5x biderkatu ditu eraikitzen ari diren
etxebizitza finantzatuak

e Finantzaketa jasangarria % 12,8 hazi da, 1.035 M€-raino: % 76,8 enpresetara bideratu
zen; hipoteka berrien % 20 da, eta kontsumokoak % 6,6 egin du aurrera

e % 10eko igoera inbertsio-fondoetan. Balantzetik kanpoko baliabideak 42.000 M€-koak
dira, eta Taldea merkatuko laugarren sozietate kudeatzaile gisa finkatu da

o Digitalizazioan aurrerapenak: hipoteken % 91 online kanalen bidez kudeatzen dira,
kontsumorako kredituaren % 83 eta aurreikuspen-produktuen % 72. Erakundeko
bezeroen % 66 baino gehiago aktibo daude banka digitalean

e Berandutza-ratioa % 1,24ra jaitsi da, eta sektoreko batez bestekoa baino 206 oinarrizko
puntu txikiagoa da

o Hazkunde-aldian, zuhurtasun handienari eutsi zaio: hornidura-zuzkidurak 1185 M€-
raino igo dira iraunkortasuna ziurtatzeko

e Taldearen diru-sarreren* % 67 (330,8 M€) gizartera itzuli da soldatetan, hornitzaileei
egindako erosketetan, zergen ordainketan eta dibidendu sozialean (89 M€).

2025eko maiatzaren 2a.- Kutxabankek lehen hiruhileko sendoa izan zuen, eta negozio-ildo
estrategikoen hazkunde-joerak sendotu zituen. Taldeak % 24 igo zuen emaitza garbia, 148,9 Mé€-
raino, 2024ko aldi beraren aldean. Bere ‘core’ jardueraren diru-sarrerak 473,9 M€-koak izan ziren,
eta horrek % 6,1 gutxiago esan nahi du interes-marjina erori delako, interes-tasen jaitsiera-kurbak
eraginda. Zerbitzuengatiko eta aseguruengatiko sarreren bilakaera positiboa (+% 3,1), balantzetik
kanpoko baliabideek (+% 10 inguru) bultzatuta: inbertsio-funtsak, zorro delegatuak eta
aurreikuspen-produktuak.

Magnitude nagusien bilakaerak hazkunde- eta dibertsifikazio-estrategia argi bati erantzuten dio.
Estrategia horretan hipoteken finantzaketa eta enpresentzako laguntzak izan dira hiruhilekoan
nagusi: 2024ko lehen hiruhilekoarekin alderatuta, partikularrei eta familiei etxebizitzak erosteko
emandako kredituak % 35,5 egin zuen gora, eta kontsumoak % 13,6. Enpresa-sareari emandako
babesa finantzaketa korporatiboaren hazkundean (+% 11) eta enpresenean (+% 12) azaltzen da.
Higiezinen sustapenak, bestalde, 2,5x biderkatu du eraikitzen ari diren etxebizitza finantzatuen
kopurua hiruhileko batean.

Hazkunde hori Taldeak bere interes-taldeei egiten dien ekarpenean ageri da. Bere diru-sarreren %
67* (330,8 ME€) gizartera itzuli da soldatetan, hornitzaileei egindako erosketetan, zergen
ordainketan eta dibidendu sozialean. Emaitza garbiaren % 60 (89 M€) fundazio akziodunei banatu
Zaie gizarte-balioa sortzeko.

2025eko lehen hiruhilekoko gertaera edo mugarri garrantzitsuenen artean, honako hauek

nabarmentzen dira: Benetan 2025-2027 Plan Estrategikoa abiaraztea, baita trakzio-enpresetan
edo Indar Kapital hazkundean inbertitzeko bidea ere; Fitch ratinga perspektiba positibora hobetzea,

* 493,8 M€-ko diru-sarrerak, marjina gordin gisa neurtuta, tasarik eta kargarik gabe



k kutxabank

Benetan. Prentsa-oharra

Kutxabanken BBB+ Kkalifikazioa berretsi baitzuen; aktibo alternatiboen merkatu gero eta
handiagoaren alde egitea, Talde Gestionen % 63 eskuratuta; eta Euskadiko Bonu Jasangarriaren
koordinatzaile orokor gisa jardutea Kutxabank Investment.

Bezero partikularrentzako kreditu gehiago, hipotekak eta kontsumoa nagusi direla
2025eko lehen hiruhilekoan egiaztatu da tasak jaisten hasteak inbertsio-eskaria aktibatu duela
berriz.

Partikularrei eta familiei emandako kredituetan, Kutxabankek gorakada handia izan zuen
etxebizitza bat erosteko finantzaketan (hipotekak), % 35,5 igo baita, 1.042 M€-raino (2024ko lehen
hiruhilekoarekin alderatuta). Kontsumorako maileguek, apustu estrategikoetako beste batek,
marka berria ezarri zuten eta % 13,6 hazi ziren, 198 M€-raino. Saltegi-kredituko jarduera % 5 gehitu
zen.

Eremu horretan ere online kontratazio gero eta handiagoa nabarmendu da: hipoteken % 91 kanal
digitalen bidez kudeatzen dira, baita kontsumorako kredituen % 83 eta aurreikuspen-produktuen
% 72 ere. Hiruhilekoaren amaieran, Taldeko bezeroen % 66,3 aktibo daude banka digitalean.

Enpresa-sarearen finantzaketaren hazkunde sendoa
Enpresa-ehuna garatzen laguntzearen aldeko apustua handizkako negozioan kreditu-
inbertsioaren hazkunde sendoan ageri da, Banka Korporatiboa eta Enpresetarakoa nagusi direla.

Segmentuen arabera, Banka Korporatiboan finantzaketa % 11 handitu zen 2025eko lehen
hiruhilekoan (2024ko lehen hiruhilekoarekin alderatuta), eta negozio-bolumena 11.000 M€-ra igo
zen. Enpresetarako bankan egindako kreditu-inbertsioa, aurreko urteko lehen hiruhilekoaren
aldean, % 12 hazi zen, 2.343 M€-raino; eta higiezinen sustapenerako kredituak marka hautsi zuen:
eraikitzen ari ziren 2.000 etxebizitza finantzatu ziren hiruhilekoan, eta horrek esan nahi du 2,5x
biderkatu zirela, 2024ko aldi beraren aldean. Banka Instituzionalean, Kutxabankek posizio
sendoari eutsi dio, bai jatorrizko lurraldeetan eta bai Hedapeneko eremuetan, baliabideen
hazkundea 500 Mé€-tik gorakoa izan baita hiruhilekoan.

Handizkako negozioan, Financing Solutions arloa ere nabarmendu da, finantzaketa sindikatura eta
baliabiderik gabekora (project finance) bideratua; 900 M€-ko eragiketak kudeatu dira eremu
horretan.

Banka jasangarria % 12,8 hazi da: % 76,8 enpresetara bideratua

2025eko lehen hiruhilekoan, Kutxabankek banka jasangarriarekiko konpromisoan aurrera egin
zuen, eta emandako finantzaketa % 12,8 gehiltu zuen 2024ko lehen hiruhilekoarekin alderatuta,
1.035 M€-raino. % 76,8 enpresetara bideratu zen, kontsumo ‘berde’koa % 6,6 hazi zen eta,
hipoteketan, produkzio berriaren % 20 inguru izan zen.

Morningstar Sustainalytics ESG Risk Ratingsek hobetu egin zuen Kutxabanken jasangarritasun-
jardunaren puntuazioa, eta jasangarritasunean munduko bankurik onenetako bat bilakatu zen.
Gainera, Nazio Batuek sustatutako Inbertsio Arduratsuaren Printzipioen (PRI) aitorpen gorena lortu
zuen Kutxabank Gestionek. Sozietate kudeatzaileak 1.161 M€ batu zituen hiruhilekoan,
jasangarritasun-irizpideen arabera, eta % 35eko kuota dagokio arlo horretan.

Ondare-kudeaketaren merkatuan erreferentea
Kutxabank merkatuko laugarren sozietate kudeatzaile gisa finkatu da, balantzetik kanpoko
baliabideen 42.000 M€-ko kudeaketarekin eta % 7,4ko kuotarekin, inbertsio-fondoetan.

Hiruhilekoan, inbertsio-fondoetan erakarritako baliabideen bolumena % 10 inguru hazi zen, 2024ko
urtarril-martxoarekin alderatuta, eta aurreikuspen-plan indibidualetan gero eta ekarpen handiagoa
egin zen, % 7,6 igo baitziren. BGAEetan kudeatutako ondarean lidergoari eutsi dio Kutxabankek,
% 47,5eko kuotarekin.

Aseguru-negozioaren gero eta ekarpen handiagoa

Kutxabanken aseguru-negozioak hazkunde nabarmena izan zuen berriro 2025eko lehen
hiruhilekoan: poliza berrien kopurua % 6 igo zen -32.000raino- eta produkzio berriko primak 28,5
M€-ra iritsi ziren.

Jokabide horren ondorioz, negozio horrek 40 M€-ko ekarpena egin zion Kutxabank Taldeari, batez
ere Etxe aseguruaren jarduerak (+% 40 primen bolumenean) eta autoenak (+% 29 komisio-
bolumenean) bultzatuta.

Berandutza-ratioa, sektoreko txikiena

Berriro ere Kutxabank Europako Banku Zentralak gainbegiratutako sektorean berandutza-ratiorik
onenak dituen banku gisa finkatu da, eta lehen hiruhilekoan ratio hori murrizten jarraitu du %
1,24raino; sektoreko batez bestekoa baino oinarrizko 206 puntu txikiagoa da (2025eko otsaileko
datuak).

Diru-sarrera errepikarien sorrera sendoak ere errentagarritasun-adierazle nagusiak mantendu
zituen: ROTE (kapital ukigarriaren gaineko itzulkina) % 10eraino hazi zen; ROA (aktiboen gaineko
itzulkina) % 0,9ra igo zen; eta, ROF (finantza-eragiketen ondoriozko emaitzak) eta Cajasurren
2024ko abenduan izandako EEEaren eragina kenduta, eraginkortasun-ratioa % 36,1ekoa izan zen.
Hori guztia, ustiapen-gastuak handitu arren, eraldaketa digitalean eta talentuan inbertitzeko
ahaleginari lotuta dago.

Hazkunde jasangarria bermatzeko zuzkidura gehiago

Bankua hazten ari den une honetan, eta berandutza-ratioa minimoetan dagoela, Kutxabankek
zuhurtzia handieneko ekitaldia egin du berriro, 118,5 M€ bideratuz sektoreak izan ditzakeen
kontingentzia arruntetara eta aktiboen saneamendura.

Zuzkidurek, sektoreak egindakoen o0so gainetik eta ehuneko handi batean borondatezko

izaerarekin, Taldearen erantzuteko gaitasuna indartzen dute testuinguru aldakor batean, eta epe
ertain eta luzera bere iraunkortasuna ziurtatzen dute.

Kutxabanken kontuak 2025eko lehen hiruhilekoan

2025 1T | A%
Interes-marjina 309,4 -10,3
Zerbitzu eta aseguruengatiko diru-sarrerak 164,5 3,1
Banku-negozioaren ‘core’ sarrerak 4739 -6,1
Dibidenduak, emaitzak baliokidetasunean eta ROF 24,4 -20%
Ustiapeneko beste emaitza batzuk -9,3 -88,8
Marjina gordina 489,0 8,1
Ustiapen-gastuak -184,3 8,3
Ustiapen-marjina 304,7 8,0
Saneamenduak eta narriadurak -118,5 22,7
Bestelako irabaziak eta galerak 15,2 435,4
Zerga aurreko mozkina 201,4 6,9
Zergak eta bestelakoak -52,6 -23,2
Taldeari egotzitako emaitza 148,9 24

Milioi eurotan



